
 
 
 
 
 

ᑐᓐᓂᕆᔭᐅᔪᖅ ᓄᓇᕗᒻᒥ 

 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᐱᔾᔪᑎᒋᓪᓗᒍ 
 
 

ᑐᓴᒐᒃᓴᖅ: X       ᐋᖅᑭᒃᑕᐅᔪᖅ:  
 

ᐱᓪᓗᐊᑕᖅ:  ᑖᕕᓐ ᐊᒻᒪ ᔫᓂᐊᒥᓗ ᑐᒃᑯᐃᑦ 
 

ᑐ:  
ᑖᕕᓐ ᐊᒻᒪ ᔫᓂᐊᒥᓗ ᑐᒃᑯᐃᑦ (Rangifer tarandus groenlandicus) ᐊᔾᔨᐅᖏᓐᓂᕋᖅᑕᐅᕙᑉᐳᖅ 

ᐊᓯᖏᓐᓂᑦ ᑐᒃᑑᔪᓂᑦ ᑕᐅᕙᓂ ᐃᓄᓐᓄᑦ ᐊᖑᓇᓱᒃᑎᓄᑦ ᑎᐱᖏᑦ ᐃᓕᖅᑯᓯᖏᓪᓗ ᐊᔾᔨᐅᖏᓐᓂᖏᓐᓄᑦ. 

 

ᐊᒥᓲᓗᐊᓐᖏᓐᓇᕋᖅᑕᐅᕙᓚᐅᖅᑐᑎᑦ ᑕᑯᔭᐅᓇᓱᒋᐊᖅᑐᖅᓯᒪᓪᓗᑎᑦ (ᒐᓐ, 1990) ᐊᒻᒪᓗ 

ᖃᐅᔨᒪᓂᑐᖃᑎᒍᑦ (ᐊᖑᕼᐃᐊᑐᖅ, ᖃᖓᐅᒐᓗᐊᑭᐊᖅ), ᑖᕕᓐ ᐊᒻᒪ ᔫᓂᐊᒥᓗ ᑐᒃᑐᐃᑦ 

ᐊᒥᓱᕈᖅᐸᓪᓕᐊᓕᓚᐅᖅᐳᑦ 1970-ᖏᓐᓂ ᐃᓱᓕᓕᖅᑎᓪᓗᒍ ᐊᒻᒪ. 1980-ᖏᓐᓂ ᐱᒋᐊᓕᖅᑎᓪᓗᒍ 

ᐊᐅᓪᓚᕈᓯᕐᒥᓂᓪᓗ ᑲᔪᓯᒃᑲᓂᖅᑐᑎᑦ ᓄᓇᖅᐸᓕᐊᖅᑐᑎᑦ 1980-ᖏᓐᓂ ᐃᓱᓕᓕᕐᒪᑦ 1990-ᖏᓐᓄᑦ 

ᐱᒋᐊᕐᓂᖓᓄᑦ (ᒐᓐ ᐊᒻᒪ ᕗᐊᓐᓂᐊ, 2000; ᒐᓐ ᐊᒻᒪ ᓂᓯ, 1998). 1997-ᖑᓇᓱᓐᓂᖓᓂ ᑖᒃᑯᐊ ᑐᒃᑐᐃᑦ 

ᐊᒥᓱᕈᕆᐊᓕᓚᐅᖅᐳᑦ ᓇᓚᐅᒃᓵᖅᑕᐅᓂᖃᖅᑐᒥ 27 948 ± (± ᑕᒻᒪᕐᓂᖓ) (ᓂᓯ ᐊᒻᒪ ᒐᓐ, 2004). 

ᓈᓴᐃᓂᖃᖅᑎᓪᓗᒍ 1998-ᒥ, 2001-ᒥ ᐊᒻᒪ 2005-ᒥ ᐃᓚᖏᓐᓂᑦ (5 ᐳᓴᐅᖏᑦᑐᑦ) Victoria Island 

ᐅᓐᐊᓇᖅᐸᓯᐊᓂ ᐊᒥᓱᕈᖅᓯᒪᓂᖏᑦ ᓇᓗᓇᓚᐅᓐᖏᓚᖅ 1998-ᒥᒃ 2001-ᒧᑦ (250 ᐳᓴᒥᒃ) ᐊᒻᒪᓗ 

ᓱᕐᕋᒃᑐᖃᕋᓂ (p> 0.05) 2001 ᐊᒻᒪ 2005 ᐊᑯᓐᓂᖓᓂ (ᓇᐃᒋ ᐱᖃᑎᖏᓪᓗ, 2006). 

 

ᕿᑎᕐᒥᐅᓂ ᐃᖃᓗᑦᑑᑦᑎᐊᒥᐅᑦ ᖁᕐᓗᖅᑑᒥᐅᓪᓗ ᑖᒃᑯᓂᖓ ᐊᖑᓇᓱᓗᐊᖅᐸᑉᐳᑦ, ᐱᖃᑕᐅᕙᒃᑐᑎᓪᓗ 

ᕿᖓᐅᒻᒥᐅᑦ, ᐅᒥᖕᒪᒃᑑᕐᒥᐅᑦ ᐊᒻᒪ ᐅᖅᓱᖅᑑᒥᐅᑦ. ᓂᕿᒃᓴᐅᓂᐊᕐᓂᕐᒧᑦ ᐱᔭᐅᖃᑦᑕᕐᓂᖏᑦ 

ᖃᐅᔨᒪᔭᐅᓐᖏᓚᖅ ᐊᓯᔾᔨᖃᑦᑕᖅᓯᒪᓪᓗᓂᓗ ᐱᑐᐃᓐᓇᐅᓂᖏᑦ ᒪᓕᓪᓗᒋᑦ ᑕᒪᒃᑯᓄᖓ ᓄᓇᓕᓐᓄᑦ. 

ᖁᕐᓗᖅᑑᒥ ᐆᒪᔪᕐᓂᐊᖅᑎᒃᑯᑦ ᖁᔭᓐᓈᖅᓯᖃᑦᑕᖅᓯᒪᕗᑦ ᑖᒃᑯᓂᖓ ᑐᒃᑐᓯᐅᕆᐊᒃᓴᖅ ᐅᑭᐅᓂᑦ 

ᑕᓪᓕᒪᐅᓕᖅᑐᓂᑦ (ᑕᐅᖅᓯᖔᖅᑐᒋᑦ ᐅᒥᖕᒪᒃᓯᐅᕐᓂᕐᒧᑦ). ᖃᐅᔨᒪᔭᐅᔪᑎᒍᑦ ᐊᖑᓇᓱᒃᑎᓄᑦ 

ᐊᒥᓲᓂᖅᓴᐅᓕᕐᒪᑕᒎᖅ ᓴᓪᓘᓗᐊᖅᑐᑦ ᐊᒻᒪ ᖃᓂᒪᖃᖅᑐᑦ (ᑐᒫᓐ ᐱᖃᑎᖏᓪᓗ, 2007). ᑐᒃᑐᓂᐊᖅᐸᒃᑐᑦ 

ᐆᒪᔪᐃᑦ ᐊᒥᓱᕈᕐᓂᖏᑦ ᑕᐃᑲᓂ ᕿᑭᖅᑕᒥ (ᑐᒫᓐ ᐱᖃᑎᖏᓪᓗ, 2007) ᐊᒻᒪᓗ ᐅᔭᕋᓐᓂᐊᓂᕈᑕᐅᔪᑦ 

ᐱᕙᓪᓕᐊᓯᒪᓂᖏᓐᓄᑦ ᐊᑦᑐᐃᑐᐃᓐᓇᕆᐊᖃᖅᐳᑦ ᑖᒃᑯᐊ ᑐᒃᑐᐃᑦ ᐅᐸᓲᖏᓐᓂᑦ ᐊᖅᑯᑎᒋᓲᖏᓐᓂᓪᓗ 

(COSEWIC, 2004, ᐴᓪ ᐱᖃᑎᖏᓪᓗ 2010, ᑑᒫᓐ ᐱᖃᑎᖏᓪᓗ, ᓇᕿᑦᑕᖅᑕᐅᕙᓪᓕᐊᓯᔪᖅ). 



ᑕᒪᒃᑯᐊ ᐱᐅᓐᖏᔾᔪᑕᐅᔪᐃᑦ ᑲᑎᒐᔭᕐᓂᖏᓐᓄᑦ ᑖᒃᑯᓄᖓ ᑐᒃᑑᔪᓄᑦ ᐊᒻᒪ ᐱᒻᒪᕆᐅᓂᖏᓐᓄᑦ 

ᓂᕿᒋᔭᐅᖃᑦᑕᕋᒥ ᓄᓇᓕᐅᔪᓄᑦ, ᐊᕙᑎᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖓᓐᓂ ᖃᖓᑕᓲᒃᑯᑦ 

ᓈᓴᐃᓂᖃᓕᓚᐅᖅᐳᑦ ᑖᒃᑯᓂᖓ ᑐᒃᑐᓂᑦ. ᓈᓴᐃᓂᖃᓚᐅᖅᐳᑦ ᐅᑭᐊᒃᓵᒃᑯᑦ ᐃᖏᕐᕋᓯᕙᓪᓕᐊᓕᖅᑎᓪᓗᒋᑦ 

ᑐᒃᑐᐃᑦ Victoria Island ᓂᒋᖅᐸᓯᐊᓄᑦ (ᑑᒫᓐ ᐊᒻᒪ ᓖ, ᓇᕿᑦᑕᖅᑕᐅᕙᓪᓕᐊᔪᖅ). ᑖᒃᑯᐊᓕ 

ᓱᕐᕋᓯᒪᓐᖏᑦᑐᑦ; ᓇᓚᐅᒃᓵᖅᑕᐅᓂᖃᖅᓯᒪᕗᑦ 27 787 ± 7537 (95 ᐳᓴᒥᒃ ᐅᑉᐱᕆᔭᐅᓂᓕᒃ) 2007-ᒥ 

ᐊᓪᒪᓗ ≤34 558± 6801 (95 ᐳᓴᒥᒃ ᐅᑉᐱᕆᔭᐅᓂᓕᒃ) 1997-ᒥ (ᑎᑎᖅᑐᒐᖅ 1). 

 
 

 
ᑎᑎᖅᑐᒐᖅ 1: ᐊᔾᔨᐅᖏᓐᓂᖏᑦ ᑖᕕᓐ ᔫᓂᐊᒥᓗ ᑐᒃᑐᐃᑦ ᓈᓴᖅᑕᐅᓂᖏᓐᓂᑦ 1980-ᒥᒃ 2007-ᒧᑦ 

(ᑕᒻᒪᖅᓯᒪᒐᔭᕐᓂᖓ ᑕᑯᒃᓴᐅᓪᓗᓂ). ᑎᑎᖅᑐᒐᕐᒥ ᑕᑯᒃᓴᐅᕗᖅ ᓇᓚᐅᒃᓵᖅᑕᐅᓯᒪᔪᖅ ᓈᓴᐃᕕᐅᔪᒥ 

(ᐃᓱᖅᑕᖅ ᑭᓘᔮᖅᑐᖅ) ᐊᒻᒪᓗ ᐊᑕᖏᖅᑐᒋᑦ ᓇᓚᐅᒃᓵᖅᑕᐅᔪᖅ (ᕿᕐᓂᖅᑕᖅ ᑐᑭᓕᐊᖅᑐᖅ). 1997-ᒥ 

ᓇᓚᐅᒃᓵᖅᑕᐅᔪᐃᑦ ᓈᓴᐅᓯᖅᓱᖅᑕᐅᓚᐅᖅᐳᑦ ᐊᑐᖅᑐᒍ Pa 0.80-ᒥᒃ 0.95-ᒧᑦ ᖃᓄᐃᓕᖓᕙᓪᓕᐊᓂᖓᓗ. 

ᓇᓗᓇᐃᖅᑕᐅᓕ 1980-ᒥ (ᔮᑭᒻᓴᒃ ᐊᒻᒪ ᑲᐅᕋᑑᓯ, 1980) ᐊᒻᒪᓗ 1994-ᒥ (ᓂᓯ ᐊᒻᒪ ᐸᒃᓚᓐ, 2000) 

ᓈᓴᕐᓂᐅᓚᐅᖅᓯᒪᒻᒪᑕ ᐊᕐᕌᒍᒥ ᐊᔾᔨᒌᓐᖏᑦᑐᓂᑦ ᐊᒻᒪ ᓄᓇᓂ ᐊᔾᔨᒌᓐᖏᑦᑐᓂ. 

 

2007-ᒥ ᓈᓴᐃᓂᖃᖅᑎᓪᓗᑕ ᖃᐅᔨᔭᐅᖅᐳᒍᑦ ᓯᑯᐃᔭᕐᓂᐅᑉ ᖃᓄᐃᑎᑦᑎᓂᖓᓂᒃ ᑐᒃᑐᐃᑦ 

ᐃᖏᕐᕋᓂᖏᓐᓂᑦ ᐅᑭᐊᒃᒃᑯᑦ (ᑑᒫᓐ ᐱᖃᑎᖏᓪᓗ, ᓇᕿᑦᑕᖅᑕᐅᕙᓪᓕᐊᔪᖅ). ᑖᒃᑯᐊ ᑐᒃᑐᐃᑦ 

ᐊᖅᑯᑎᖃᓲᖑᒻᒪᑕ ᓯᑯᒃᑯᑦ Victoria Island-ᒥᒃ ᓄᓇᖅᐸᓯᐊᓗᒻᒧᑦ ᐊᐅᓪᓛᓕᕌᖓᑕ ᐅᑭᐊᒃᓵᒃᑯᑦ 

ᐅᐱᕐᖔᑯᓪᓗ (ᐴᓪ ᐱᖃᑎᖏᓪᓗ, 2010). ᕿᑐᕐᖏᐅᖅᐸᑉᐳᑦ ᐊᐃᑉᐸᑖᖅᑐᑎᓪᓗ ᕿᑭᖅᑕᒥ ᐊᒻᒪ ᐅᑭᐅᒃᑯᑦ 

ᓄᓇᖅᐸᓯᒻᒦᑉᐸᒃᑐᑎᑦ. ᓯᓚᐅᑉ ᐊᓯᔾᔨᕐᓂᖓ ᓯᑯᕙᓪᓕᐊᓂᕐᒧᑦ ᐊᓯᖏᓪᓗ ᐃᓄᓐᓃᖔᖓᔪᐃᑦ ᓲᕐᓗ 

ᐅᒥᐊᕐᔪᐊᑦ ᐃᖏᕐᕋᔪᑦ ᖃᓄᐃᑎᑦᑎᑐᐃᓐᓇᕆᐊᖃᖅᐳᑦ ᑖᒃᑯᐊ ᑐᒃᑐᐃᑦ ᓯᕗᓂᕆᓂᐊᖅᑕᖓᓂᒃ. 

 

1997-ᖑᑎᓪᓗᒍ ᕿᑎᕐᒥᐅᑉ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖓᑦ ᐃᓱᒫᓘᑎᖃᓗᐊᒧᑦ 

ᐱᒋᐊᖅᑎᑦᑎᓚᐅᖅᓯᒪᕗᑦ ᒥᐊᓂᕆᔭᐅᓂᐊᕐᓂᖏᓐᓄᑦ ᐸᕐᓇᐅᑎᓕᐅᓯᒋᐊᖅᑐᑎᑦ (ᓄᓇᑦᑎᐊᑉ ᒐᕙᒪᒃᑯᑦ 

ᐆᒪᔪᓕᕆᔨᒃᑯᖏᑦ, 1998-ᒥ ᓇᕿᑦᑕᖅᑕᐅᓯᒪᓐᖏᑦᑐᖅ ᐅᓂᒃᑳᖅ), ᑭᓯᐊᓂ ᑕᒪᓐᓇ ᐸᕐᓇᐅᑎᒃ 

ᑎᑎᕋᖅᑕᐅᓚᐅᖅᓯᒪᓐᖏᓚᖅ. ᐊᒻᒪᓗ ᐊᑦᑕᕆᔭᐅᓂᖏᓐᓄᑦ ᑖᒃᑯᐊ ᑐᒃᑐᐃᑦ ᕿᒥᕐᕈᔭᐅᓚᐅᖅᐳᑦ COSEWIC-

ᑯᓐᓄᑦ (ᑲᑎᒪᔨᕋᓛᑦ ᐊᑦᑕᓇᖅᑐᒦᑦᑐᓄᑦ ᐆᒪᔪᓕᕆᓂᕐᒥ ᑲᓇᑕᒥ) ᐃᓱᒫᓗᓐᓇᕐᓂᕆᔭᐅᒋᐊᖃᕐᓂᖏᓐᓄᑦ 

(COSEWIC, 2004) ᐊᒻᒪᓗ ᐊᓪᓚᖃᓯᐅᔾᔭᐅᓯᒪᓪᓗᑎᑦ ᐅᐃᒍᖅ 1, ᐃᓚᖓ 4, ᐆᒪᔪᐃᑦ 

ᐅᓗᕆᐊᓇᖅᑐᒦᑦᑐᓄᑦ ᒪᓕᒐᕐᒥ ᑲᓇᑕᒥ. 



ᑲᑎᒪᑎᑦᑎᓃᑦ:  

1997-ᒥ ᖃᐅᔨᓴᕆᐊᕐᓂᖃᓯᓚᐅᖅᓯᒪᕗᖅ ᒥᐊᓂᖅᓯᓂᕐᒧᑦ ᐸᕐᓇᐅᑎᓕᐅᖅᐸᓪᓕᐊᒍᑕᐅᓪᓗᓂ (ᓄᓇᑦᑎᐊᑉ 

ᒐᕙᒪᒃᑯᑯᖓᑦ ᐆᒪᔪᓕᕆᔨᖏᑦ, 1998-ᒥ ᓇᕿᑦᑕᖅᑕᐅᓯᒪᓐᖏᑦᑐᖅ ᐅᓂᒃᑳᖅ). ᑭᓯᐊᓂᓕ 

ᑲᔪᓯᓚᐅᖅᓯᒪᓐᖏᓚᖅ. 2007-ᖑᑎᓪᓗᒍ ᑐᒃᑐᐃᑦ ᖃᓄᐃᓐᓂᕆᔭᖏᑦ ᐅᓂᒃᑳᕈᑕᐅᓚᐅᖅᓯᒪᕗᑦ ᕿᑎᕐᒥᐅᓂ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑕ ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ ᐊᒻᒪᓗ ᐃᖃᓗᑦᑑᑦᑎᐊᒥ ᖁᕐᓗᖅᑑᒥᓗ 

ᐆᒪᔪᕐᓂᐊᖅᑎᒃᑯᑦ ᑎᒥᖏᓐᓄᑦ ᖃᐅᔨᔭᐅᔪᐃᑦ ᐱᔭᕇᖅᑕᐅᒻᒪᑕ. ᓇᓗᓇᕋᓗᐊᖅᑎᓪᓗᒍ ᒫᓐᓇᒃᑯᑦ 

ᖃᓄᐃᑦᑐᒥᒃ ᒥᐊᓂᖅᓯᒍᑎᒥ ᓈᒻᒪᒃᓴᕋᔭᕐᒪᖔᑕ ᐊᑦᑐᖅᑕᐅᔪᐃᑦ ᓄᓇᓖᑦ, ᑕᐃᒃᑯᐊ ᐃᓕᓐᓂᐊᓯᓐᓈᑦ 

ᑲᑎᒪᓂᐊᕐᓂᕐᒥᒃ ᐅᐸᓗᖓᐃᔭᖅᐸᓪᓕᐊᓯᕗᑦ ᑕᒪᑐᒪᐅᑉ ᒥᒃᓵᓄᑦ. ᐊᕙᑎᓕᕆᔨᒃᑯᑦ ᑕᒪᑐᒧᖓ 

ᐃᑲᔪᖃᑕᐅᓂᐊᖅᐳᑦ. 

 

ᐊᑐᓕᖁᔭᓕᐊᑦ:  ᐊᕙᑎᓕᕆᔨᒃᑯᑦ ᐃᑲᔪᐃᓐᓇᕐᓂᐊᖅᐳᑦ ᓄᓇᓕᓐᓂᑦ ᒥᐊᓂᖅᓯᓂᕐᒧᑦ ᓇᓕᕌᕈᑎᓕᕆᑎᓪᓗᒋᑦ 

ᑖᒃᑯᓄᖓ ᑐᒃᑐᓄᑦ, ᐸᕐᓇᐅᑎᓕᐅᖅᑕᐅᓂᖏᑦ ᐱᖃᓯᐅᑎᓗᒍ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑮᓇᐅᔭᐃᑎᒍᑦ 

ᐃᑲᔪᖁᔭᐅᕗᑦ, ᓯᕗᓪᓕᐅᒋᐊᖃᓐᓂᕐᒧᑦ ᖃᐅᔨᓴᖅᑕᐅᓂᕐᒧᑦ ᑖᒃᑯᐊ ᑖᕕᓐ ᐊᒻᒪ ᔫᓂᐊᒥ ᑐᒃᑐᐃᑦ 

ᑐᒃᓯᕋᐅᑕᐅᕗᖅ. 
 

ᐋᖅᑭᒃᓱᐃᔫᒃ: 

ᒫᑎᐅ ᑑᒫᓐ 

ᐊᕕᑦᑐᖅᓯᒪᔪᓂ ᐆᒪᔪᓕᕆᔨᓄᑦ ᐊᐅᓚᑦᑎᔨ 

 

ᐅᓪᓗᖓ: ᕕᕝᕗᐊᕆ 12, 2013 

